
ANÁRA GIELDDA ÁRRABAJÁSGEASSINBÁIKKIT ALMMUHUVVOJIT OHCANLÁHKAI 

DOAIBMABADJÁI 1.8.2019-31.7.2020 

 
OHCANÁIGI: 25.3.-9.4.2019 

 
Árrabajásgeassinbálvalusat leat čuovvovaččat: 

 

AVVILA BEAIVERUOKTU  

Kullerot, ollesbeaivedikšun s. 1-3-jahkásaččaide. 

Kanervat, ollesbeaivedikšun s. 3-4-jahkásaččaide. 

Esikot, ollesbeaivedikšun s. 4-5-jahkásaččaide.  

Násti, davvisámegiela joavku, ollesbeaivedikšun.  

 

VUORRODIKŠUNBÁIKKIT 

Karpalot, ollesbeaivedikšun/vuorrodikšun (eahket-, idja- ja vahkuloahppadikšun) s. 1-3 jahkásaččaide. 

Suopursut, ollesbeaivedikšun/vuorrodikšun (eahket-, idja- ja vahkuloahppadikšun) badjel 4-

jahkásaččaide ja ovdaskuvlalaččaide (iđit/eahketbeaivedikšun ja vuorrodikšun).  

 

ANÁRA BEAIVERUOKTU 

Tammukat, ollesbeaivedikšun, eahket- ja vahkuloahppadikšun.  

Urbi, davvisámegiela joavku, ollesbeaivedikšun.  

 

SUOLOČIELGGI BEAIVERUOKTU  

Ollesbeaivedikšun/vuorrodikšun (eahket-, idja- ja vahkuloahppadikšun).  

Ovdaoahpahus 6-jahkásaččaide.  

 

BEARAŠBEAIVEDIKŠUN 

Ollesbeaivedikšun, mii dáhpáhuvvá bearašbeaivedivššára ruovttus (Avvil, Dearpmáš, Keväjärvi). 
 

NJÁVDÁMA BEARAŠBEAIVERUOKTU 

Ollesbeaivedikšun. 
 

NUORTALAŠGIELA GIELLABEASIT 

Giellalávgundoaibma, Avvil. 

Giellalávgundoaibma, Čeavetjávri. 

 

ANÁRAŠGIELA GIELLABEASIT (Oastobálvalus) 

Giellalávgundoaibma 1-5 jahkásaččaide. Ohcan láhkai báikkit, mat vejolaččat luovvanit. 

Anárašgiela giellabeassi 1, Piervâl, Anár.  

Anárašgiela giellabeassi 2, Kuáti, Avvil. 

Anárašgiela giellabeassi 3, Piäju, Anár. 

DOAIBMALANJAID NUPPÁSTUSAT ČAKČAT 2019 AVVILA GUOVLLU 

VUORRODIKŠUMII 

Vuorrodikšuma lassáneami dihtii vuorrodikšunbálvalusat sirdásit Avvila vuolledássái ođđa sadjái 

čakčat 2019. Avvila beaiveruovttu beaivejoavkkut doibmet s. dmu 7.15-17.00 gaskasaš áigge. Vuorro-

dikšun lágiduvvo Karpalot/Suopursut-joavkkuin, gos doaibmá 1-3 j. mánáid joavku ja badjel 4 j. 

mánáid/ovdaskuvlalaččaid joavku. Suopursus lágiduvvo maiddái 1-2 lk. oahppiid vuorrodikšun. Vuor-

rodikšun lágiduvvo dárbbu mielde birrajándora mánáid dikšundárbbu mielde. 

 

Árrabajásgeassinohcamušaid galgá doaimmahit árrabajásgeassindoaimmahahkii (čuj. Anára gield-

dadállu) dahje sáddet čujuhusain: Anára gielda, árrabajásgeassin, Piiskuntie 2, 99800 Avvil. Skovit 

leat oažžumis árrabajásgeassindoaimmahagas, gielddadálus, váldogirjerádjosis ja Anára gieldda www-

siidduin.  

 

Árrabajásgeassinláhka geatnegahttá lágidit gieldda árrabajásgeassima vuollái skuvlaahkásaš mánáide, 

juos árrabajásgeassinbáiki lea ohccojuvvon 4 mb ovdal dikšundárbbu álgima. Juos árrabajásgeassima 

dárbu boahtá barggu oažžumis, studeremis dahje skuvlemis iige dárbbu áigemuttu sáhte ovddalgihtii 

meroštallat, galgá báikki ohcat nu jođánit go vejolaš, goittotge maŋimustá guokte vahku ovdalgo 

mánná dárbbaša árrabajásgeassinbáikki. Divššus juo leahkki vuollái skuvlaahkásaš mánáid oasil ii 

árrabajásgeassinbáikki dárbbaš ohcat ođđasit, juos dikšunbáiki lea mieđiduvvon doaisttážii iige 

dikšuma dárbu nuppástuva. 

 

Skuvlamánáid bálvalusat (beaive/vuorrodikšun) 

Jagi 2019 Anára gielddas lágiduvvo skuvlamánáid vihkkedallanvuloš dikšun, juos  

árrabajásgeassinbáikkiin lea sadji: 

1-2 luohká oahppiide, geat dárbbašit vuorrodikšuma (eahket-, idja- dahje vahkuloahppadikšun). 

Beaivedikšun 1 luohká oahppiide skuvlla luomuid áigge. 

Beaivedikšun 1-2 luohká oahppiide, geat dárbbašit erenomáš dikšuma dahje doarjaga. 

Sámegielat eahketbeaivedoaibma 1-2 luohká oahppiide. 

 

Mánáid ruoktodikšundoarjaga gieldalassi ja priváhta dikšuma doarjaga gieldalassi 

Anára gielda máksá jagi 2019 ruoktodikšundoarjaga gieldalasi sihke priváhta dikšuma gieldalasi 

gieldda mearridan eavttuin. Lassidieđut árrabajásgeassima www.sivuilta sihke 

árrabajásgeassindoaimmahagas. 

 

Lassidieđut: 

Árrabajásgeassinhoavda, tel. 040 7441259 

Bearašbeaivedikšunjođiheaddji, tel. 040 7441210 

Šleađgapoastačujuhus: etunimi.sukunimi@inari.fi  

www.inarin kunta.fi/palvelut/sivistyspalvelut/varhaiskasvatus  

 

 

 

 

 

 

 

 

 

 

 

http://www.sivuilta/
http://www.inarin/

PRIVÁHTA ÁRRABAJÁSGEASSIMA BUVTTADEADDJI 

ALMMUHANGEATNEGASVUOHTA 

 

Almmuhangeatnegasvuohta vuođđuduvvá priváhta árrabajásgeassima oasil árrabajásgeassinláhkii 

(540/2018). Priváhta bálvalusbuvttadeaddji, gii buhtadusa vuostá ollašuhttá árrabajásgeassindoaimma 

beaiveruovttus dahje bearašbeaivedikšumis, galgá bargat čálalaš almmuhusa doaimmas ovdal dan álg-

gaheami dahje mearkkašahtti nuppástuhttima árrabajásgeassimis vástideaddji 50 §:s dárkkuhuvvon 

gieldda doaibmaorgánai dan gielddas, gos bálvalusat buvttaduvvojit. 

Dán lágas dárkkuhuvvon árrabajásgeassinbálvalusaid gohcin gullá áššáigullevaš guovlluhálddahusvir-

gedoaimmahahkii sihke dan gildii, gos bálvalusat addojuvvojit. Gielddas gohcinvirgeoapmahažžan do-

aibmá čuvgehusdoaimmas vástideaddji doaibmaorgána dahje dan mearridan virgehálddašeaddji. Las-

sidieđut Anára gieldda árrabajásgeassindoaimmahagas.  
 

Bajábeale almmuhusa sámegielat jorgalusat leat almmustahtton Anára gieldda 

almmolaš gulahusaid almmuhantávvalis ja gieldda www-siidduin. 

 

 
 

 

 

 

 

 

  

 

 


